
ei kyrkje var dei mykje plaga 
av flaggermus i tårnet. Men 
ein vakker dag var dei vekk, 

og kyrkjetenaren blei spurd kva dei 
hadde gjort for å verte kvitt prob-
lemet.

«Vi tok og konfirmerte dei, alle 
som ein, og sidan har vi ikkje sett 
snurten av dei»!

Når dette blir skrive, er vi midt i 
feiringa av årets konfirmantar. Det er 
«vårsol og song i skogen».

Det er mange som legg meir enn 
to pinner i kross for at konfirman-
tane skal få ei skikkeleg feiring. Og 
det fortener dei. Det er viktig med ei 
slik markering på veg inn i vaksen-
livet, sjølv om den vaksne sine plik-
tar og ansvar kan vente enno ei tid.

I Norge blei konfirmasjon påbudt 
ved lov i 1736.  Utan denne, som og 
var som ein offentleg eksamen å 
rekne, kunne ein korkje tene i det 
militære, søkje arbeid eller inngå 
ekteskap. Det var ikkje uvanleg å 

måtte «gå for presten» fleire gonger 
før ein hadde bestått, med skamma 
det førte med seg. Først i 1912 blei 
konfirmasjonen frivillig.

I Den norske kyrkja ser ein nå 
konfirmasjonen først og fremst som 
ei forbønshandling, der dei løftene 
som Gud gir i dåpen, blir bekrefta. 
Men konfirmasjonsførebuinga er 
og ein viktig del av kyrkja sitt ar-
beid med å fylle ansvaret sitt for 
dei døypte, gje dei undervisning og 
hjelpe dei til å leve som kristne.  Dei 
skal bli fortrulege med kyrkja og 
gudstenesta og kjenne at dei høyrer 
til. Så vitsen i starten her spegler på 
ingen måte korleis kyrkja venter eller 
ønskjer at fortsettinga etter konfirm
asjonen skal bli!

Vi held fram med å feire dei store 
kristnings- og lov-jubilea heile dette 
året. Vi kan prøve å tenkje oss kor-
leis landet vårt hadde sett ut utan 
desse skjelsetjande hendingange, 
men skjøner fort at det blir heilt 

uråd. Skule og sjukehus, velferd og 
menneskeverd, politikk, kunst og 
litteratur – alt heng meir eller min-
dre saman med det som skjedde for 
tusen år sidan. No må vi berre hegne 
om dei verdiane som er skapte, så 
ikkje noko, utilsikta, glipp ut mellom 
fingrane våre!

Du kan også lese ein del om 
«barn» i dette bladet. Om vi har 
kome kort eller langt i livet, har vi 
det sams at vi alle har vore barn. Men 
erfaringar og kunnskap som vi med 
kvart har tileigna oss, har lagt eit slør 
over korleis den tida kjendest. Kan-
skje tida som ligg framfor oss no, kan 
vere eit høve til å fundere over kva vi 
har med oss frå barndomen. Så kan 
vi, med sola i andletet, prøve å setje 
oss attende til ein tilstand med sorg
løyse og tryggleik, og leggje til sides 
både eigne og verda sine problem for 
ei stund.

God sommar!
Anne-Helene Gjengedal  

I

Årets konfirmasjonar har vore fine 
opplevingar for både konfirmantar, 
kantorar, kyrkjelydspedagogar og 
prestar og andre. Når bladet går 
i trykken, har Emma og eg Erling 
her i Florø fokusert på både Håps-
dimensjonen, om å rette blikket 
innover, utover og oppover, om 
livsglede og leik fordi Gud har 
enorm omsorg for liljene på marka, 
og om å finne meining og retning i 
livet på bakgrunn av Jesus ord om 
å elske kvarandre slik han har elska 
oss. Når eg no skal oppsummere 
for min eigen del og seie noko som 
samanfattar det eg ser i det som er 
sagt, så er «Heil ved» noko som eg 
stansar opp med.  Det er ei heiders
beteikning for eit menneske å få 
dette sagt om seg.    Vi tenker ein 
eller ei å stole på, ein å kunne vite 
snakkar sant og godt. Som ikkje 
er kunstig imot andre. Som brenn 
reint og ikkje slepp ut giftige gas-
sar i miljøet. Men gir god varme i 
ovnen som vi kan finne ro og kvile 
rundt.  Kjære konfirmantar og an-
dre:  søk etter å bli menneske som 
får heidersbeteikninga.    Nokre tre 
har mange greiner, nokre har færre, 
nokre blir lange og slanke, andre 
blir mindre og kanskje til og med 

krokete. Nokre har blader, nokre 
har nåler. Fruktene er ulike og av 
ulik mengde. Men heil ved kjem av 
levande tre. Eit menneske har både 
blader, nåler, ulike frukter og er av 
ulik storleik og farge. 

Treet søker med røtene næring, 
nedover på leit etter den gode jorda 
som gir god næring. På leit etter 
vatnet som gjev sevje i stamme og 
greiner, som gjer at blad og nåler 
veks og gjev treet farge og blir til 
glede for oss. Og ikkje minst strek-
ker det seg mot lyset som gir liv. 

God jord, levande vatn, livets 
lys. 

God jord: Kor finn vi næring til 
liva våre? Kva er verdifullt, kva tek 
vi vare på, kva let vi ligge? 

Levande vatn: kva drikk vi når 
vi er tørste etter meining, liv og 
håp, kva er det vi reinsar oss med 
og fornyar oss med,  er det erstat-
ningar som inneheld både godt og 
gale, eller får vi i oss det som gir 
god frukt?  

Livets lys: lar vi nådens lys 
varme og skine for oss? Det som 
varmar og som matchar klorofyllet 
i kroppen vår og som får fotosynte-
sen til å skje. Slik at vi blir levande 
og tek inn og gjev vidare alt det 

gode.  
I motsetning til dyr blir planter 

aldri ferdig utvaksne. Planter har 
kontinuerlig vekst heile livet.

Det gjev håp til eit liv som gjev 
både oppturar og nedturar.   

Heil ved, 
det er eit livslangt prosjekt. Til 
dykk alle: takk for eit fint år, og god 
sommar.   

Tre ord å ta med seg inn i livet. 

Johannes 8, 12 
Jesus sa: «Eg er lyset i verda. Den 
som følgjer meg, skal ikkje vandra i 
mørkret, men ha livsens lys.» 

Jeremia 29.11
For eg veit kva tankar eg har med 
dykk, seier Herren, fredstankar og 
ikkje ulukketankar. Eg vil gje dykk 
framtid og von.

Jesaja 43.19: 
Sjå, eg gjer noko nytt. No spirer det 
fram. Merkar de det ikkje? Ja, eg legg 
veg i ørkenen, elvar i øydemarka.

Erling Bakke Nydal

Bakgrunn: pikisuperstar / Freepik

Den som bed Fadervår, tiltalar Gud i 
himmelen som sin Far. Det seier ikkje 
berre noko om den som bøna rettar seg 
mot. Det seier også det avgjerande vik-
tige om den som seier slike ord. Den 
som er fødd av ein far i himmelen, er 
fyrst og fremst eit himmelbarn. Vår inste 
identitet som kristne menneske er den vi 
har som Guds born. Alt anna er under-
ordna. 

Dette barnet har det privilegiet å vera 
både liten og stor. Både liten, hjelpe-
laus unge og ansvarleg menneske. Sam
stundes. 

Alle er små
Frå ei side sett er alle menneske "små". 
Det fylgjer av å vera skapning. Gud er 
gjevar og mennesket er mottakar. Luther 
seier i katekismeforklaringa til fyrste ar-
tikkelen:

Eg trur at Gud har skapt meg og alle skap-
ningar. Han har gjeve meg lekam og sjel, 
vit og alle sansar. Han held alt dette ved 
lag og gjev meg kvar dag det eg treng for 
å leva.

Gud har "liv i seg sjølv" (Joh 5,26), men-
nesket må alltid få livet. Luft å pusta 
i og mat å eta. Vi vert aldri så store og 
sjølvhjelpne at bøna om dagleg brød vert 
uaktuell, ikkje eingong i vårt velferds-
samfunn der dei fleste kan drukna seg i 
både brød og kaker om dei har lyst.

Den gode skikken å be bordbøn 
hjelper til å blankpussa den erkjenninga 
at maten, og alt vi har, er ei gåve frå Gud. 

Små hjelpelause, nystartande men-
neskeborn er ein levande illustrasjon, 
protype, på kor avhengige menneske er 
når det kjem til stykket. I dei små kan vi 
sjå at vi aldri vert for store for Guds al-
tomfattande omsut. Ikkje om eg er mil-
lionær ein gong. 

Himmelbarnet som bed Fadervår, er 
ikkje ‘liten’ berre på det allmennmen-
neskelege planet. Det er fødd inn i Guds 

rike som Guds barn med rett til å seia 
Far til Gud. Eit av privilegia i dette riket 
er å få vera liten og stor samstundes. 

Det kjem særleg tydeleg fram i 
salmane i Bibelen. Mange av dei ber 
vitne om at salmisten er ‘liten’. Der finn 
vi barnet som går til far og mor med 
klage og tillit. Der kan vi sjå spegelbilete 
av våre eigne småborn når dei klamrar 
seg til mamma eller pappa for å koma 
unna forventa problem. Der kan vi møta 
djupnene i oss sjølve, fordi vi alle ber eit 
bitte lite barn i oss. Der har vi den trygge 
plassen på Guds fang.

Herre, hjarta mitt er ikkje hovmodig,
augo mine er ikkje stolte.
Eg gjev meg ikkje av med slikt 
som er for stort og underfullt for meg.

Nei, eg har fått mi sjel 
til å vera still og roleg,
som eit lite barn hjå mor si,
når det har stilt sin torste.
Så er mi sjel i meg.

Venta på Herren, Israel, 
frå no og til evig tid!

Salme 131.

Men ikkje berre små!
Samstundes er det svært tydeleg i Bibel-
en at dette småbarnslivet ikkje er alt som 
er å seia om mennesket sitt forhold til 
Gud. Gud forheld seg til folket sitt som 
til vaksne, ansvarlege menneske. Han er 
også lovgjevar og dommar. 

Eit lite språklaust barn er det mein-
ingslaust å setja etiske krav til. Men det 
før-etiske stadiet varer ikkje lenge. Så 
snart barnet kan skjøna kva ‘nei!’ tyder, 
må det nok fint læra det. Å læra seg å be 
Fadervår, er også å læra å veksa opp. Det 
inneber å læra at det er skilnad på nei og 
ja og godt og vondt, å læra at orda vi sei-
er er normerande for livet vi skal leva, og 
at eit liv som bryt med dette ordet, treng 
oppgjer og tilgjeving for å koma vidare.

Denne salmen frå Norsk Salmebok 
dirrar av glede frå vaksne menneske som 
kjenner den løyndommen at dei er born:

Kjære Guds barn, ver utan sorg! 
Tenk på din Far i Himmelborg! 
Han er så god, han er så rik, 
ingen er han i velde lik.
Gud vere lov!
Føde og klede, hus og heim,
skulle me gå med sut for deim?
Menneskja lever av Guds ord,
borna får mat ved Far sitt bord.
Gud vere lov!

Norsk salmebok nr 313 
Grundtvig/Bernt Støylen

Men skal barnekåret få veksa og utfalda 
seg, må dette leggjast til:

Gud, la oss i din kunnskap fremmes,
så det vi lærer, aldri glemmes,
men vokser med oss dag for dag!
At det kan modnes som du sådde,
og vi hos deg må finne nåde,
og du i oss ditt velbehag.

Norsk Salmebok 568.
Dansk katekismus-vers

Frå boka Himmelbarn – fokus på 
Fadervår, av Kari Leine Balog.  Verbum 
forlag 1995

Boka kan ein framleis få kjøpt, ved å 
vende seg til forfattaren (red.)

Minneord
Håkon-Jan Solheim vart fødd, den 
21. april 1959, og tok til som kyrkje-
gardsarbeidar i Flora året 2000. Den 
22. april 2024, døydde han brått 
og uventa, berre 65 år gamal. Han 
har lagt ned ein enorm innsats for 
kyrkjegardane i Flora, både med reg-
istrering, kartlegging og framfor alt 
vanleg stell og gravopning. Han har 
vore oppteken av orden og system. 
Håkon-Jan har vore med og gjeve 
ein heil generasjon verdige grav
ferder. Han har vore viktig for alle 
sørgjande som har kome til velstelte 
kyrkjegardar. Han har hatt mykje å 
seie for kollegaane sine. 

Tankane går til den flotte fam
ilien som han var så glad i. 

Å leva det er i arbeid. Gud signe 
kvar ærleg arbeidshand.  

I 2024 feirar og markerer vi to hendingar 
som i høg grad har vore med på å endra 
landet vårt: 1000-årsjubileet for innføringa 
av Kristenretten på Moster og 750-årsjubileet 
for Magnus Lagabøte si landslov frå 1274. I 
Bjørgvin bispedøme har dette året fått nam-
net «Verdiåret 2024», året der vi markerer at 
dei kristne verdiane har vore med på å gjere 
landet vårt til eit godt land å leve i. Begge lov
ene er grunnleggjande for korleis forståinga 
av menneskeverd har forma oss som folk og 
fellesskap. 

Biletet du ser her, viser ei «tidsline» laga 
ved Florø ungdomsskule for nokre år sidan. 
Ho er tilverka av gamalt treverk, funne i fjøra. 
Her har elevane plotta inn hendingar som har 
sett preg på landet vårt gjennom dei siste tusen 
åra. Mange av dei har direkte samanheng med 
kristninga av Noreg og dei nye lovene. 

Guds fire døtrer
I 1274 samla Magnus VI for første gang heile 
landet under ei lov. Magnus fekk tilnamnet 
Lagabøte, «den som reparerer lovene». Lands
lovsjubileet er landsdekkande, og biskopen i 
Bjørgvin er medlem av hovudkomiteen for 
Landslovsjubileet i Vestland. 

Omgrepet "Guds fire døtrer" eller "Dei 
guddomelege søstrene" er sentralt i Mag-
nus Lagabøtes landslov. Det handlar om fire 
dygder:  miskunn, rettferd, sanning og fred. 
Desse skulle, ved kvar domsavseiing der lova 
var uklar, verte høyrt for at ein dom kan seiast 
å vere opplyst så den er rettferdig. Biletet av 
dei fire søstrene er henta frå Salme 85 i Bibel-
en, der det heiter at miskunn og sanning skal 
møta kvarandre, rettferd og fred skal kyssa 
kvarandre.

Miskunn skal passe på så ikkje vondskap 
eller hat kjem i domen; sanninga må verte 
høyrt så ikkje løgn skal få avgjere om nokon 
blir dømt, rettferda skal sjå til at urett ikkje 
gjer skade på domen, og fred skal sjå til at ik-
kje for harde domar blir felte i vreide.

Verdiåret 2024 i Bjørgvin

Seljumannamesse 1000 år 5.-8. juli 2024

Himmelbarn 

KINN KYRKJEBLAD

Seljumannamesse er ein av våre eldste 
kristne merkedagar, og blir feira 
kvart år rundt 8. juli på Selja og Kinn. 
Seljumannamesse er blant dei merke
dagane som er nemnd i Kristenretten 
som St. Olav innførde på Moster i 1024, 
og finst i alle dei tidlege landskapslovene. 
Difor feirar vi no 1000 års-jubileum for 
Seljumannamesse i 2024. 

Feiringa blir markert med ein jubi-
leumsseglas mellom Florø, Selje, Måløy, 
Kalvåg og Kinn helga 5.-8. juli 2024 med 
veteranbåten m/s Atløy. Denne seglasen 
inngår som ein etappe i ein verdiseglas 
langs heile Kystpilegrimsleia 2024.

Det blir verdisamtalar, kulturprogram og 
folkefest på desse stoppestadane:

 Florø fredag 5. juli
Selje laurdag 6.-søndag 7. juli
Måløy søndag 7. juli
Kalvåg måndag 8. juli
Kinn måndag 8. juli

I tillegg blir det arrangert messe på Selja 
kloster, der biskop Ragnhild blir med, 
og Kinn gamle kyrkje.

Keltisk
pilegrimskonferanse

Keltisk pilegrimskonferanse blir ar-
rangert fredag 5. juli på Fjordly ung-
domssenter på Bryggja i samarbeid 
mellom Fjordly, Filadelfia Stadlandet, 
Den norske kyrkja og Regionale pile
grimssenter. Sjå:

https://www.seljakloster.com/seljuman-
namesse for påmelding.

Bjørgvin bispedøme/
Seljumannamesse 2024/AHG

– teologisk blikk på 
å vera liten og stor

Kyrkjemøtet er det øvste demo
kratiske, representative organ i Den 
norske kyrkja. I 2024 blei dette halde 
11.-14.april i Trondheim. 
 
Live Bakke Nydal (19) frå Florø deltok 
på møtet, og eg har tatt ein prat med 
henne. 

Kvifor var du på kyrkjemøtet i år, Live? 
- Eg blei vald inn i bispedømmerådet 

i fjor,- for fire år.
 
Kven var tilstades, - og kor mange? 

- Eg veit ikkje nøyaktig kor mange, 
men 117 hadde stemmerett. Alle bisk
opane var her, det var representantar 
frå prestar og tilsette, lekfolk og leder for 
samisk kirkeråd. I tillegg var det preses 
og leder for ungdommens kirkeråd. 
 

Kan du seie litt om korleis møtet er org
anisert? 

- Alle er delte inn i ulike komitear. 
I desse gruppene jobbar ein med ulike 
tema. Det ein har jobba med her, blir så 
presentert i plenum, der alle kan komme 
med innspel. Til sist stemmer ein over eit 
vedtak her. 
 
Sjølv var du i komitéen som arbeider 
med urfolk og økumeniske forhold? 

- Ja, og vi tok utgangspunkt i rap-
porten frå Sannhets og Forsoningskom-
misjonen som blei presentert i Stortinget 
i 2023. Vi jobba fram eit vedtak som 
skal seie noko om stillinga den norske 
kirke har til urfolk og minoritetar, til 
samar, kvenar/norskfinnar og skog-
finnar. Kyrkjemøtet er svært viktig for 
kyrkja som ei stor folkekyrkje. Ein kan 
vere med å påverke det som blir bestemt. 

Det er ein fin 
plass der alle i 
kyrkja møtast. 
Kyrkja rom-
mer breitt, 
her kan ein 
diskutere og 
snakke om 
både det ein er 
enig og uenig i. 
 
Live er ute og 
går tur når eg 

pratar med henne på telefonen. Det er 
ein fin vårkveld og det er håp i lufta. 
Eg høyrer at 19-åringen blir svært 
engasjert når eg ber henne nemne ei 
sak som har gjort spesielt inntrykk på 
henne under kyrkjemøtet. 
 
- Det som gjorde eit varig inntrykk på 
meg, var då vedtaket om kyrkja sitt 
framtidige forsoningsarbeid blei god-
kjent. Noko viktig som kom fram, var 
at  minoritetar berikar ikkje kyrkja, - 
dei er kyrkja! Dette blei einstemmig ve-
dteke til applaus. Eg snudde meg, og såg 
at den sørsamiske representanten hadde 
tårer i augene. Dette var svært viktig at 
kyrkjemøtet vedtok. 
 
Live, du er snart ferdig på folkehøg-
skule, og har heile verda framfor deg. 
Vi er spente på kva framtida blir for 
deg!   Tenkjer du å engasjere deg vidare 
i kyrkja? 

- Eg er valt inn i bispedømmerådet 
for fire år, så eg ser fram til å delta vid
are. Fokuset på folkekyrkja er viktig – 
den er for alle! 
 

Ragnhild Fure Schwarz, 
1.mai -24

Kyrkjemøtet 2024

Med våren bak oss står no sumaren på 
trappene. Det er høgsesong på kyrkje-
gardane med mykje arbeid. Målet er 
at vi skal halde det velstelt på dei 19 
offentlege kyrkjegardane og kring dei 
sju kyrkjene våre. Vi set alltid pris på 
turistar og lokale som kjem innom 
kyrkjene våre no om sumaren, og fleire 
gler seg til dei fine friluftsgudstenes-
tene. 

Friviljug innsats
Sumaren igjennom har vi ein flott 
gjeng av kyrkjevertar på Kinn som held 
kyrkja open for alle som vil inn for å 
sjå denne fantastiske kyrkja. Fleire tu-
sen er innom kyrkja denne perioden. 
Dette er meiningsfullt. I Måløy viser 
vi fram den fine trekyrkja vår, og det 
er informasjon på mange språk. Takk 

for den innsatsen de gjer for å vise 
kyrkjene til turistane. 

I Stavang klarte vi å få fire kyrkje-
benkar frå skipet opp på galleriet, til 
glede for alle. Det vert eit reinare ut-
trykk og ikkje minst ei langt meir 
praktisk kyrkje. Vi utviklar kyrkjene 
våre i takt med samfunnsutviklinga, 
med friviljug arbeid. 

I Holvik har hjorten nærast hatt 
fast opphald på kyrkjegarden, og fleire 
sørgjande vert møtte av raserte plante-
felt og oppetne blomar. Slik vil vi ikkje 
ha det, men i samarbeid med private 
set vi no i gang med å få opp eit skik-
keleg hjortegjerde. Det er eit offentleg 
ansvar, men dette samarbeidet med 
private partar har vore heilt avgjerande 
for å lukkast med dette prosjektet. 

Takk også til alle som tek med seg 
saks og held graset nede kring grava 
dei steller, og sorterer avfallet, soleis at 
vi kan nytte meir av tida vår på å slå 
gras. 

Vedlikehald
Med sju kyrkjer og 19 offentlege 
kyrkjegardar vert det mykje vedlike-
hald, og dette er krevjande når kom-
muneøkonomien er dårleg. Heilt 
sidan kommunane vart oppretta, er 
det den som har det økonomiske an-
svaret for kyrkjene og kyrkjegardane. 
Når vi tenkjer på den krevjande øko-
nomiske situasjonen, meiner eg vi har 
fått til svært mykje med kyrkjene dei 
siste åra. Dette har vore viktig for folk, 
og vi ynskjer å halde fram med same 
trykket. Fellesrådet har gjort ein viktig 

Nytt frå kyrkjeverja
innsats for å hente inn tilstandsrap-
portar over alle dei sju kyrkjene våre. 
No arbeider vi med kommunen for å 
gjere tenesteytingsavtalen skriftleg. 
Tenesteytingsavtale er heilt vanleg å 
ha mellom kommunar og kyrkjelege 
fellesråd for å kunne yte best mogleg 
tenester for minst mogleg skattepen-
gar. Det fungerer slik at kommunen 
yter tenester til fellesrådet i staden for 
pengar som fellesrådet då må nytte for 
å kjøpe dyrare tenester eksternt. Dette 
trur vi kan gagne alle partar, og vi op-
plever eit godt samarbeid. 

På Kinn held vi framleis på med 
murane som vart restaurerte for om 
lag fem år sidan. Her skal vi hogge ut 
fugane i muren, som vart tilsett sement 
ved tidlegare rehabilitering. Det vert 
sett inn nye fugar av naturmateriale i 

veggen mot vest, og desse pustar langt 
betre. Målet er at vi skal få mindre fukt 
inne i kyrkja, og at fukta kan få sleppe 
ut gjennom muren. For at dette skal 
kunne tørke skikkeleg og vare ei stund, 
må kyrkja stå delvis innpakka gjen-
nom heile sumaren. 

Alle skulle nok helst hatt si kyrkje 
utan stillas og i arbeid, men alt må 
verte verre før det kan verte betre. Vi 
opplever at storparten skjønar at for å 
halde kyrkjene ved like, må vi tole ein 
arbeidsperiode. 

Vegen vidare
Etter at vi har kome inn på Nordf-
jordnett, har vi fått til auka samhand
ling med kommunen, og vi har fått 
ein heilt annan situasjon for å kunne 
kommunisere mellom Måløy, Florø og 

alle bygdene våre. Vi heng oss på den 
digitale utviklinga. Gjennom frami-
frå støtte frå lønsavdelinga og super
brukar, er vi snart i mål med å digital-
isere denne delen av verksemda. 

Gjennom sumaren skal vi gjen-
nomføre dei planlagde investeringane 
våre, og vi legg hovudfokuset på at flest 
mogleg skal kome til velstelte kyrkje-
gardar og nyte sumaren. 

Og  gløym ikkje å vitje dei fant
astiske naturperlene vi har i kom-
munen vår! 

Dag Henrik Nygård

 Bjørgvin sin delegasjon på kyrkjemøtet. Live er nr. 2 frå venstre.

Den norske kyrkja er ei open 
folkekyrkje som vender seg mot heile 
befolkninga – Alle er velkomne i kyr
kja, uavhengig av medlemskap, men 
du som er medlem har likevel nokre 
spesielle rettar og fordeler.

Også innvandrarar og andre som 
vil høyre til kyrkjefelleskapen ved å 
vere medlem kan nytte seg av dette.  

Medlemer gjev ulike grunnar for 
medlemskapen sin. For nokon tel re-
spekt for kristen tradisjon og kultur 
sterkast, medan det for andre botnar 
i eit djupt personleg engasjement. 
Kyrkja ber aldri om grunngjeving for 
kyrkjemedlemskap hjå den einskilde.

Kriteriet for å bli medlem i Den 
norske kyrkja er kristen dåp. Det er 
heilt gratis å være medlem i Den nor-
ske kyrkja.

Som medlem kan du 
oppleve meining  og å høyre til 
Alle menneske kan ha behov for å søke 
noko større, meining og fellesskap. 
Du er hjarteleg velkomen til å delta i 
kyrkja sitt fellesskap og utforske trua, 
uavhengig av medlemsstatus.

Som medlem får du 
gratis seremoniar
Dåp
Det kostar ingen ting å bli døypt. Nest-
en alle gudstenester i kyrkjene våre står 
klar til å ha dåp i. Sjekk heimesida for 

datoar. Vi legg til rette for at de får ei 
fin oppleving dåpsdagen.

Konfirmasjon
Konfirmanttida endar i ein skikkeleg 
festdag: konfirmasjonsdagen. I kyrkja 
blir ungdommar feira og stadfesta for 
kven dei er. For å bli konfirmert på 
slutten av konfirmanttida, må ein være 
døypt.

Opplegget i konfirmanttida vari-
erer, og ein treng ikkje være medlem 
for å delta i undervisninga. 

Bryllaupsseremoni i kyrkja
De kan få ein høgtideleg bryllaupssere-
moni, prest, kyrkjemusikar, kyrketenar 
og leige av kyrkje gratis.  Bryllaups
seremoniar andre stader kan det kome 
kostnader til. 
 
Gravferd 
Medlemer får gratis gravferdsseremo-
ni når dei sjølv døyr. Her får pårørande 
ta ein verdig, meiningsull og trygg 
avskjed. 

Seremonien er gratis der avdøde 
hadde bustadadresse. Dette inkluderer 
prest eller diakon, kyrkjemusikar og 
kyrkjerom.

Fadder
Du kan bli fadder til ein som blir døpt. 
Å bli spurt om å være fadder er for 
mange ei stor glede. Ein fadder må 

ha fylt 15 år og som hovedregel være 
medlem av Den norske kyrkja.

Barn er sikra informasjon  
om kyrkja sitt tilbod
Alle barn som er medlemmer blir in-
vitert til aktivitetar for barn og unge i 
kyrkja der dei bur - trusopplæring

Dersom barnet ditt ikkje er 
medlem, kan du som føresett likevel få 
tilsendt informasjon om tilbod direkte 
til deg som er voksen.

Som medlem kan du 
vere med å forme kyrkja
I Den norske kyrkja er det rom for og 
bruk for deg. 

Som medlem har du formelle de-
mokratiske rettar i det å forme kyrkja.

Stemmerett i kyrkjelege val når du 
er over 15 år og rett til å stille til val til 
sokneråd og bispedømmeråd når du er 
18 år.   

Uansett medlemskap kan du kan 
bidra som frivillig medarbeidar. Slik 
kan du og være med og forme korleis 
kyrkja der du bur skal være.

Sjå eller endre medlemskapen 
din i den norske kyrkja 
Ta kontakt med kyrkjekontoret eller gå 
inn via internett 

Denne artikkelen er basert på Den 
norske kyrkja sine heimesider. 

Alle er velkomne i Den norske kyrkja – Bli medlem

Som mor, mormor, fadder og prest har 
jeg fått et nært forhold til dåpssalmer. I 
salmeboka fra 2013 finner vi 17 salmer 
under kapitlet «Dåp». Disse salmene om-
fatter et vidt spekter av tekstlig variasjon 
og musikalsk spennvidde. Dåpssalmene 
er perler i vår rikholdige salmeskatt, de 
berører og beriker og løfter feiringen av 
dåpen i våre gudstjenester. Salmene for-
midler kristen tro og livserfaring og er 
verdifulle ressurser til kristen livstolking. 

En av de mest populære av de nyere 
dåpssalmene er: «Det skjer et under i 
verden». Gerd Grønvold Saue har skre-
vet teksten og Kjell Mørk Karlsen har satt 
melodi til. Dette er blitt «min» dåpssalme, 
en salme jeg har gode minner knyttet til 
og som kommuniserer både med «hodet 
og hjertet». Poetisk og vakkert beskriver 
Grønvold Saue underet, det store som 
skjer bak det vi ser og forstår, ved livets 
begynnelse og i dåpen. «Over det gryende 
livet lyser Guds skapersmil». 

Salmen knytter an til det ømme møtet og 
øyekontakten med det nyfødte barnet, 
opplevelsen som vekker et mangfold av 
tanker og følelser, takk og glede og sam-
tidig undring: Hva skjuler seg bak øy-

nene? Hvor kommer smilet fra? Hva skal 
disse øynene få se og oppleve i dager og 
år som kommer? Dåpssalmen møter oss 
og våre funderinger. Vakkert formidler 
Grønvold Saue hva hun «ser»: "Øynene 
speiler Guds himmel, gir oss et glimt av 
Gud». Slik har opplevelsen av livets under 
gjennom alle tider blitt et vindu inn til en 
annen og større virkelighet der livets op-
phav finnes. 

Dåpen blir i salmen holdt fram som en 
inngang til troens virkelighet, som beg-
ynnelsen til noe nytt: «Det skjer et under 
i dåpen» der Gud skaper og det kristne 
livet spirer. En ny dimensjon blir lagt til 
livet, et nytt fellessskap blir åpnet under 
løftet om nærvær av Guds kjærlighet 
og nåde alle dager.  «Ingen på jorden er 
himlen så nær som barnet han tar i sin 
favn». Det skjermer ingen mot livets 
harde virkelighet, men gir trygghet og fo-
rankring i en omskiftelig verden, framtid 
og håp uansett livsskjebne. Samtidig gir 
det familie, faddere og menighet en utfor-
dring; å gjenspeile «Guds skapersmil» for 
barna, slik at deres tro og håp, livsmot og 
kjærlighet kan vokse og bli styrket.

Anne Karine Lysne

Salmekroken:

Det skjer et under i verden,                                                                                                                               
hver gang et barn blir til.                                                                                                                                     
Over det gryende livet                                                                                                                                      
lyser Guds skapersmil.

Omkved: 
Ingen på jorden er himlen så nær 
som barnet han tar i sin favn,                                                                                                                                       
som barnet han tar i sin favn. 

Det skjer et under når barnet                                                                                                                  
møter oss hud mot hud,                                                                                                                                 
øynene speiler Guds himmel,                                                                                                                          
gir oss et glimt av Gud.
 

Det skjer et under i kirken,                                                                                                                                
større enn verden vet.                                                                                                                                   
Barnet får del i Guds rike,                                                                                                                               
svøpt i hans kjærlighet. 

Det skjer et under i dåpen,                                                                                                                                  
her skapes liv av ord.
Barnet er størst i Guds rike                                                                                                                                   
skjønt det er minst på jord.

Så la oss synge i glede,                                                                                                                                      
nå er Guds Ånd oss sendt,                                                                                                                               
vannet blir kilden til livet,                                                                                                                                    
her har et under hendt.

Tekst: Gerd Grønvold Saue 1994/96
Melodi: Kjell Mørk Karlsen 1996

Det skjer et under i verden
Norsk Salmebok nr 591:

Kjelder for faktateksten: Gerd (83) skriver hitlåter for Gud av Øyvind Mo Larsen i Romerikets Blad  
29 november 2013 / Store Norske leksikon / Wikipedia.

 (1930–2022) Ho vaks opp i 
Lillestrøm, var journalist i Fami-
lien, arbeidde frilans for NRK og 
Arbeiderbladet, var innvolvert  
i fredsarbeid og sat som leiar i 
Norges Fredsråd. I tillegg forfatta 
ho meir enn 20 bøker. Ho skreiv 
både romanar, diktsamlingar, bi-
ografiar, sakprosa og barnebøker. 
I forfatterskapet sitt formidla ho 
sitt kristne livssyn. Ho er repre-
sentert med 10 salmar i Norsk 
salmebok; ni sjølvskrivne og ei 
oversetjing. Dei fleste kjenner 
henne likevel fyrst og fremst gjen-
nom dåpssalmane hennar, "Vi 
samles til dåp i din kirke på jord" 
og "Det skjer et under i verden."

Bru sokneråd
I Bru sokneråd er det 4 faste medlemmar og 5 varamed-
lemmar. Ei fin blanding av nye og «gamle» medlemmar. 

Bru sokn omfattar bygdene i søraustre del av Kinn – 
frå Svortevik på grensa mot Sunnfjord til Høydalsfjorden. 
Svanøy høyrer også med til Bru. Folketalet har minka ein 
god del dei siste 10-åra. Det er no 265 kyrkjemedlemmar 
i Bru sokn (0-100år). 

Vi har  registrert at andel eldre som kjem på gud-
stenestene har gått ned, medan vi har fått med fleire barn/
unge. Vi prøver derfor å  gjere fleire gudstenester meir 
«barnevennlege» der barn/ungdom kan få vere aktive del-
takarar og medhjelparar. 

Det er også lang tradisjon med samarbeid og felles
skap mellom generasjonar og mellom bygdene. Dette 
samarbeidet vidarefører vi også gjennom tiltak i Bru sokn. 

Vi ønsker:
•	 å vere  kyrkje for heile Bru. Ei levande folkekyrkje der 

alle skal føle seg velkomne og ivaretatt. 
•	 å skape gode møteplasser i kyrkjelyden. Ha felles

tiltak som omfattar barn, unge og eldre. 
•	 aktiv bruk av kyrkjebygget, bla til trusopplæring og 

konsertar. Vi vil prøve å gjere Stavang kyrkje til ei 
«Kulturkyrkje»

•	 Vidareføre dei tiltak som fungerer godt. 

Det er stort behov for vedlikehald av Stavang kyrkje. Dette 
vil også ha ekstra fokus i denne soknerådsperioden.

Vågsøy sokneråd     
Nye Vågsøy sokneråd vart til 1. november 2023 etter at 
Sør- og Nord Vågsøy sokneråd vart slegne saman. Vi be-
held dei to sokna, og har 4 representantar frå kvart sokn i 
det felles soknerådet.

Vi er heldige som har engasjerte frivillige som ønsker 
å skape aktivitet i kyrkjene våre. Fyrste halvår av 2024 er 
det 3 nye arrangement som ser dagens lys under paraply-

en «Tirsdagskveld i kyrkja».
Soknerådet har arrangert misjonsbasar til inntekt for 

misjonsprosjektet vårt i Thailand, og musikkutvalet har 
arrangert den årlege musikkveka i kyrkjene våre. I byr-
jinga av juli skal vil vere med på 1000 års markeringa av 
Seljumannamessa og lage til eit arrangement i Måløy etter 
messa på Selja.

Vi held open Sør-Vågsøy kyrkje dei dagane det er 
besøk av cruiseskip i Måløy. Også her nyt vi godt av at 
mange frivillige stiller opp, og det er kjekt at turistane er 
interesserte i kyrkja vår. 

Nordal sokneråd
Nordal sokn er eit lite sokn i den gamle Florødelen av 
Kinn. Dei fleste av oss i soknerådet har vert med i fleire 
periodar tidlegare. Vi takker for tilliten vi har blitt vist ved 
å bli valde inn som soknerådsmedlemmar. 

Akkurat no er det tid for konfirmasjon og vi har i år 
2 konfirmantar i vårt sokn. Ellers skal vi ha friluftsgud-
steneste den 25 august ved varmestua i Guleslettene Vin-
dpark. Kanskje vi ses då?

Sokneråd

Bru sokneråd 2023-2027. Frå venstre: Anita Sørdal (vara), Sindre 
Kårstad (vara og kasserer), Sigrunn Storøy, Ellisif Gjestland 
(nestleiar), Hjørdis Svortevik (repr fellesrådet), Anders Tyvold 
(leiar). 
Ikkje til stades på bilete: Aud Våge, Anders-Rune Nordnes og 
Solveig Svanøe alle vara og Erling Bakke Nydal (sokneprest).

Framme frå venstre: Katrine Holvik Skinlo (vara), Barbro Sævik 
Silden (vara), John Inge Refvik (nestleiar). Bak frå venstre: Halgeir 
Lade (Leiar og repr. til fellesrådet), Berit Johanne Refvik Mathisen 
(vara), Rita Lothe Mobakken, Anne Mabel Berg Nybakk, Beate 
Folkestad Osdal (sokneprest), William Mitei, Tore Lund. 
Ikkje til stades: Turid Blålid, Bjørn Eide, Anne Helene Gjengedal 
(vara), Lars Fallingen (vara), Rigmor Færestrand (vara), Inger 
Margrethe Frekhaug (vara) og Christian Trygve Bjerkreim(vara)

Fra venstre Ole Christian Rynning, Magnus Andre Sundal, Liss 
Maiken Myhre og Anita Eikevik. Stig Midtbø var bortreist og 
kunne ikke møte til bilde.

SørSørHausttakkefest16. juni - 4. sundag i treeiningstida

11.00 Florø 
Gudsteneste.

11.00 Sør-Vågsøy 
Gudsteneste.

15.00 Nord-Vågsøy 
Gudsteneste.

19.00 Nordal
Sommarsang.

23. juni - 5. sundag i treeiningstida

11.00 Kinn 
Gudsteneste.

11.00 Sør-Vågsøy 
Gudsteneste.

30. juni - 6. sundag i treeiningstida / aposteldagen

11.00 Eikefjord 
Gudsteneste.

11.00 Sør-Vågsøy 
Gudsteneste.

15.00 Florø 
Gudsteneste.

8. juli - Måndag

18.00 Kinn 
Seljumannamesse.

14. juli - 8. sundag i treeiningstida

11.00 Florø 
Gudsteneste.

11.00 Nord-Vågsøy 
Gudsteneste.

21. juli - 9. sundag i treeiningstida

11.00 Florø 
Gudsteneste.

11.00 Sør-Vågsøy 
Gudsteneste.

15.00 Stavang 
Friluftsgudsteneste.

28. juli - 10. sundag i treeiningstida

11.00 Eikefjord 
Gudsteneste.

11.00 Vågsberget 
Gudsteneste.

18.00 Kinn 
Olsokgudsteneste.

4. august - 11. sundag i treeiningstida

11.00 Florø 
Gudsteneste.

11.00 Moldøen 
Gudsteneste.

11. august - 12. sundag i treeiningstida

11.00 Florø 
Gudsteneste.

11.00 Sør-Vågsøy 
Gudsteneste.

16.00 Kjellarhuset Svanøy 
Friluftsgudsteneste.

18. august - 13. sundag i treeiningstida

11.00 Eikefjord 
Friluftsgudsteneste.

11.00 Nord-Vågsøy 
Gudsteneste.

15.00 Sør-Vågsøy 
Gudsteneste.

25. august - 14. sundag i treeiningstida / vingardssundag

10.30 Florø 
Gudsteneste.

11.00 Sør-Vågsøy 
Gudsteneste.

15.00 Guleslettene 
Friluftsgudsteneste.

1. september - 15. sundag i treeiningstida

11.00 Eikefjord 
Familiegudsteneste.

11.00 Florø 
Familiegudsteneste.

11.00 Nord-Vågsøy 
Gudsteneste.

11.00 Sør-Vågsøy 
Gudsteneste.

17.00 Askrova Ørnereiret 
Friluftsgudsteneste.

8. september - 16. sundag i treeiningstida

11 Florø 
Gudsteneste.

11.00 Sør-Vågsøy 
Gudsteneste.

15.00 Stavang 
Gudsteneste.

15. september - 17. sundag i treeiningstida

11.00 Eikefjord 
Gudsteneste.

11.00 Florø 
Gudsteneste.

11.00 Sør-Vågsøy 
Gudsteneste.

15.00 Nord-Vågsøy
Gudsteneste.

22. september - 18. sundag i treeinigstida

11.00 Florø 
Gudsteneste.

11.00 Sør-Vågsøy 
Gudsteneste.

15.00 Nordal 
Hausttakkefest.

SØR-VÅGSØY
11.02.24	 Ada Torskangerpoll 
18.02.24	 Leonora Brynjelsen 
10.03.24	 Theo Leonel Hopland Jenssen 
24.03.24	 Leah Sæterskar Øyra 
	 Anna Haugerud Grytting 
	 Mia Skjæveland Totland 
07.04.24	 Luca Vedvik Lofnes 
	 Sigrid Våge Fredriksen  
	 Maria Rønning Sandal 
14.04.24	 Amalie Mardal Strømmen 

NORD-VÅGSØY
01.04.24	 Nova Losell 
21.04.24	 Emilie Rutledal Dahl 
 
KINN
11.02.24	 Hedvig Mathisen-Yndestad
	 Ludvig Aardal Havikbotn
	 Emillian Larsen Skeistrand
18.02.24	 Jostein Olsbø Book
	 Vetle Midtbø Indrebø
	 Adam Avsnes Klakegg
25.02.24	 Oskar Endestad Solheim
	 Iver Myhre Finden
10.03.24	 Ingrid Melvær
	 Ask Skorpeide Midtbø
17.03.24	 Evelina Stafsnes Olset
	 Nora Stensvoll Bø
	 Wilmer Svarstad Melstveit
24.03.24	 Aksel Nieto Agledal 
	 (døypt på Askrova)
	 Alida Stub Ekseth
26.03.24	 Juan Myklebust
31.03.24	 Sjur Feidje Havn
	 Noah Larsen Lundblad
	 Liva Kvamme
21.04.24	 Oda Ottesen Igland
	 Ludvig Kilvik Brandsøy
	 Mari Ødven Lavik
28.04.24	 Einar Knapstad Frorud
12.05.24	 Emma Ingridsdotter Bareksten 
	 (døypt på Kinn)

EIKEFJORD
18.02.24	 Jenny Osa Madsen
31.03.24	 Erik Løkkebø Gjermundstad
28.04.24	 Sofie Berg Løkkebø

KINN
03.02.24	 Wenche Vallestad
11.02.24	 Magnhild Aud Ryssdal Rolness
13.02.24	 Nils Bjarne Knapskog
16.02.24	 Elisabeth Irene Klokkernes
03.03.24	 Ståle Nordal
05.03.24	 Marit Karin Friborg Knapstad
13.03.24	 Harald Magnus Strømsøy
18.03.24	 Paula Jofrid Vallestad
18.03.24	 Unni Nærøy Vasset
20.03.24	 Olga Alida Løkkebø
22.03.24	 Ane-Sofie Seljeseth Sandvik
26.03.24	 Martin Blom
30.03.24	 Gudrun Ingebjørg Øren
02.04.24	 Oddrun Margrethe Olsen
04.04.24	 Gudrun Gjertsen
10.04.24	 Ole Sølve Hartvig Refsnes
12.04.24	 John Reidar Titlestad
12.04.24	 Dagfinn Østvik
14.04.24	 Steinar Kristoffer Amundsen
20.04.24	 Signe Albrigtsen
22.04.24	 Oskar Bareksten
28.04.24	 Helge Ragnvald Solheim
03.05.24	 Åse Solheim
04.05.24	 Dagmund Madsen
05.05.24	 Magnhild Karstensen
05.05.24	 Oddmund Brandsøy
12.05.24	 Judith Furesund

EIKEFJORD
11.02.24	 Oline Endestad
03.03.24	 Ingrid Asbjørg Storevik
22.03.24	 Solveig Øren
05.04.24	 Bergar Sverre Løkkebø
19.04.24	 Åse Margrethe Havn

NORDAL
21.02.24	 Jostein Midtbø
22.04.24	 Håkon Jan Solheim

BRU
11.04.24	 Else Ingrid Samdal Eikevik 
	 (gravferd frå Florø kyrkje)
 
SØR-VÅGSØY
06.02.24	 Anne Cecilie Sekse Tennebø 
10.02.24	 Leif Erik Breidalen 
15.02.24	 Ragna Malene Bergh 
16.02.24	 Aud Myren 
23.02.24	 Roald Arne Ragnvaldsen Bøe 
25.02.24	 Jostein Sverre Flataker 
26.02.24	 Ingebjørg Sofie Blålid 
26.02.24	 Oddlaug Magna Falkevik 
02.03.24	 Svanhild Halnes 
03.03.24	 Geir Ove Sandal 
11.03.24	 Alf Karstein Tolaas 
16.03.24	 Ansgar Gudmund Oppedal 
02.04.24	 Jan Magne Eide 
09.04.24	 Aslaug Kambestad Skram 
10.04.24	 Sverre Nore 
21.04.24	 John Martin Audun Blålid 

NORD-VÅGSØY
10.03.24	 Aslaug Berg 
04.04.24	 Anne-Lise Sunde 
26.04.24	 Asbjørn Horn 

KINN
09.03.24	 Sunamita Reinaldo Da Silva og
	 Sigbjørn Lillehauge
11.05.24	 Nina Øen og Frank Gundersen

DØYPTE

DØDE

VIGDE

Kinnaspelet 2024

Er du heldig, vil du treffe på nokre 
av desse krypa og insekta  i som-
mar!

Likt tal = same bokstav. 

1 = O
10 = R

Startar du med desse, er du på god 
veg til å finne alle.

Kryssord

Teikn ein strek frå tal til 
tal og sjå kva det blir. Om 
du vil kan du fargelegge 
tegninga etterpå. 

Prikk til Prikk

Lått og løye:
- Veks du framleis, pappa? 
- Kvifor spør du? 
- For hovudet ditt stikk opp av håret.

To sneglar heldt på å krysse ein roleg 
bygdevei. Brått ropar den eine:
- Skund deg! Spring! Det kjem ein 
buss om fire timer...

http://www.sccnn.com

a ne
id

B

Svar på kryssord:  
1=O, 2=M, 3=S, 4=I, 5=F, 6=E, 7=L, 8=U, 9=G, 10=R, 

Labyrint og bakgrunn: Freepik

http://www.sccnn.com

a neside
B r På dei aller første sidene i Bibelen kan 

vi lese skapingsforteljinga.

Gud har skapt alt, seier vi. ALT. Det er 
dyktig gjort. Det manglar ikkje noko, 
med det eg kan sjå! 

Gud skapte, men menneska skulle gje 
namn til dyra han hadde skapt. Adam 
fekk jobben, og han gjekk inn for op-
pgåva med liv og sjel. Med sjølvaste 
Gud som oppdragsgjevar kunne ein 
ikkje ta lett på ho.

Har du nokon gong drøymt om eller 
ønskt at det var du som blei spurt? Eg 
skulle gjerne visst kva for namn du 
ville funne på!

Adam grubla for å finne passande 
namn. Tenk om han hadde kalla flod-
hesten for «flaggermus», eller sagt 
til hesten: «Du skal heite høne»! Vi 
får vere glad Adam tok den tida han 
trong. Det var eit stort ansvar, og han 
hadde visst ikkje fått Eva å spørje om 
råd enno. Eg tykkjer han har treft gan-
ske godt.

Korleis dyra 
fekk namn.

Hjelp pinnsvinet finne fram til eplet

Kan du finne 17 forskjellar på dei to bildene?

T

K

A

D H

B A

V

1 15

5 5

9

9

5

5

3

3

3

2 8 10

10

10

8

8

2

2 7 6

6

64

4 4

6

67 7

7

7

HEILELEKTRISKE 

ID.3

Gode lokale  
for minnesamvær

Vi hjelper aktørar 
i Kinn med marknadsføring
F R E Q U E N C Y . N O

Illustrasjon: freepik

«Det beste ved ei preike er ikkje 
tankane den inneheld, men tankane 
den skaper.» 

Emma Kirk Pedersen er prestevikar i 
Florø og omegn dette året. Ho er stu-
dent ved Aarhus Universitet. I desem-
ber reiser ho tilbake dit for å fullføre 
masterstudiet i teologi.  

Fokuset for masteroppgåva hennar 
som ho skal skrive og fullføre våren 
2025, er å utforske kva kyrkjelyden sit 
igjen med etter ei preike. 

«Eg gleder meg til å skrive op-
pgåva, men eg treng nokon som vil 
dele erfaringar med meg etter preiker» 
fortel ho.  Ho held fram: « Ofte får 
prestar fine kommentarar som «takk 
for ei god preike» eller «takk for ei fin 
gudsteneste». Men det er sjeldan vi 
får høve til å spørje inn til, kva det var 
som var fint. Eg har difor lyst til å un-
dersøke erfaringar og tankar dei som 
lyttar til preikene våre, sit igjen med.

Å preike er ei av dei finaste opp-
gåver vi har som prestar. Vi prioriterer 
det høgt og vi vil mykje med preikene 
våre. Mest av alt vil vi gjerne preike, 

så menneske får hjelp til livet og trua. 
«Trua kjem av det som høyrast» skreiv 
Paulus. Men innan for nyare forsking 
om det å predike, er det blitt meir og 
meir viktig, at trua ikkje berre kjem av 
å lytte til ei preike, men av at relatere 
det som er høyrt, til eigen livserfaring. 
Livserfaringane våre har stor bety-
dning for både kva vi høyrer og kor-
leis vi reagerer på det vi høyrer, når vi 
lyttar til for eksempel ei preike.

Emma arrangerer difor fire grup-
pesamtaler i september/oktober. Sam-
talane vil bli rett etter gudstenestene i 
Florø 25/8, 22/9 og 13/10 og i Eikefjord 
1/9. Ho håper 3-5 personar har lyst å 
delta i kvar samtale som varer inntil 45 
minutt. Dei treng ikkje vere dei same 
kvar gong. Ho styrer samtalen og tek 
utganspunkt i spørsmål slik som dette: 
«Kva høyrde du i preika? Kva syntest 
du var viktigaste bodskap?  Kva gjorde 
preika med deg?» eller liknande.  

Samtalane vil bli lydopptekne, og 
alle data blir innsamla og oppbevart 
etter gjeldande reglar på Aarhus Uni-
versitet. 

Emma seier: Eg trur dette kan bli 

spennande. Har du lyst å bli med på ei 
hyggeleg samtale om preika etter gud-
stenesta, eller har du spørsmål, kan eg 
kontaktast på emma.pedersen@kinn.
kommune.no eller på 41196592.

Kyrkjebladet ynskjer Emma lukke 
til med masteroppgåva og oppfordrar 
folk til å vere med. 

Erling

Masteroppgåve om preiker

Prostia i Sogn og Fjordane har eit 
prosjekt med danske teologistudenter. 
Dette kom til etter initiativ frå prest i 
Førde, Carsten Langeland, og interes-
sen for å vere sommarvikar og å bli 
kjent med kyrkja i vårt området har 
vore stor. Det har vore ei stor glede 
å møte studentene for både tilsette, 
pårørande og kyrkjelyd. Trass nokre 
utfordringar med å forstå språk og at 
de er uerfarne som prestar, så har dette 
vore inspirerande møter. Sommaren 
2024 kjem det tre unge menn til Sunn
fjord. Dei kjem til å delta saman med 
prestane våre og når tilhøva ligg til 
rette for det på eige hand etter fullmakt 
frå biskopen. Ole kjem til å vere stas-
jonert i Florø i veke 28-31, Matthias og 
Emil i Førde i veke 30-33.

Emil 23 år
"Jeg hedder Emil, og er 23 år gammel. 
Til daglig læser jeg teologi ved Aarhus 
Universitet, hvor jeg nu skriver min 
bachelor. I min fritid underviser jeg et 

hold konfirmander, 
og så er jeg rigtig 
glad for musik. Jeg 
spiller guitar, og 
skriver selv sange, 
men nyder i den 
grad også at sætte 
en LP på plade-

spilleren. Jeg er historieinteresseret, 
og så holder jeg af at lave mad. Jeg 
ser virkelig frem til at komme til Sun-
nfjord, og glæder mig til at blive en del 
af jeres menighed for en tid."

Matthias 25 år
”Jeg er 25 år og har 
netop færdiggjort 
min bachelor i teo-
logi. Efter kandidat-
en vil jeg gerne være 
præst, så jeg sætter 
stor pris på at kunne 
få lov til at vikariere 

i Sunnfjord. I Danmark kommer jeg i 
Aarhus Valgmenighed, hvor jeg bl.a. 

spiller med i en lovsangsgruppe på kla-
veret. Måske der bliver mulighed for 
både at tale og spille hos jer! Det er fak-
tisk første gang jeg skal til Norge, men 
jeg glæder mig meget til at se landet og 
møde jer i menighederne!”

Ole 29 år
«Til daglig studerer 
jeg teologi på Aar-
hus universitet. Jeg 
er i gang med andet 
semester på kandi-
daten, og er meget 
optaget af kirkens 
rolle i et moderne 

samfund. I min fritid holder af at være 
sammen med mine venner, læse bøger, 
løbe og være på tur i naturen».

Ta vel imot dei i kyrkjelydane! 
Prosten i Sunnfjord

Sommarvikarar

– ditt byrå i fjordane

w
w

o

Markegata 42, 6905 Florø • Tlf. 57 74 31 36

Namnetilføying – skrifthogging  
og oppussing av gravstein.

Sal av gravmonument
til faste prisar,  
utan skjulte kostnader

www.fjordan.no

Ha ha
«Jeg skulle gjerne tro. Det er forstanden 
min som hindrer meg.»

«Men det kan da ikke være noe stort 
hinder!»

K jekt besøk i kyrkja

Vi har eit godt samarbeid kyrkje-skule i 
Bru. I advent-tida har eg gjerne  besøk 
i Stavang kyrkje av småskulen som har 
laga englar og anna pynt til kyrkja og 
juletreet. Elles er skuleelevar aktiv med 
på julegudstenester, lysmesser mm.

No i mars tok skulen kontakt og øn-
skte ei omvisning i kyrkja. I skulen si 
læreplan var eit av  temaene «Heilage 
hus», og elevane ville gjerne sjå korleis  
dette prega kyrkjebygget. 

Elevane hadde førebudd seg godt og 
laga mange gode og relevante spørsmål. 
Desse såg vi på medan vi vandra gjen-
nom dei ulike romma.  Vi hadde også ei 
samling i kyrkjelydsalen der vi snakka 
vidare om kyrkja som heilag hus, sam
tidig som vi hadde litt kjeks og saft.

Elevane ville gjerne lage teikningar 
til kyrkjerommet. Så 11.april var dei 6 
elevane i småskulen tilbake i kyrkja med 
fine teikningar. Desse teikningane skal få 
henge i kyrkja i åra framover! Takk til 
skuleelevane for fine teikningar og to fine 
samlingar i kyrkja!

Anders Tyvold
kyrkjetenar

Eldretur
Den tradisjonelle bussturen går av stab
elen 22. august. Rundtur i Sunnfjord. 
Vi startar kl 09.00 frå bussterminalen. 
og er tilbake ca kl 18.00. Det betyr at 

måløyfolk kan bli med. Båt til og frå 
korresponderer.   Kor turen går er ikkje 
endeleg bestemt. Inkluderer bevertning, 
stopp på serverdigheiter. Vi er innom ei 
kyrkje. Så blir det god middag ein stad. 
Vil du sikre deg informasjon ta kontakt 
med Kyrkjekontoret. Meir om turen inkl. 
pris, blir annonsert. 

Turleiar er sokneprest Erling Bakke 
Nydal. Arrangør Diakoniutvalet i Kinn 
sokn.

Tirsdagskveld i kyrkja
Vågsøy sokneråd har denne vinteren 
og våren gjort eit forsøk med å halde 
kyrkjene opne ein kveld i måneden, kalla 
«tirsdagskveld i kyrkja». Initiativet kom 
frå einskildpersonar i sokna. Dei ønskte 
eit fellesskap der ein kunne dele tankar 
om tru og liv på ein uformell måte, og 
respondere, slik det sjeldan er høve til i 
ei gudsteneste.

I Nord-Vågsøy har det vore «dame-
kveldar» med gode samtalar over ulike 
tema. I Sør-Vågsøy har ein kunna høyre 
og sjå ei forteljing, og det har vore ope for 
samtale og refleksjon etterpå. Ein enkel 
kopp te eller kaffi høyrer til. Andre kvel-
dar har ein berre kunna kome og søkje 
stillheit i kyrkja.
Førsøket vil halde fram til hausten, og 
vil vise om det er ønskje og behov for 
samkome som desse. 

Samarbeid

Slik ser det ut når vi i redaksjonskomi-
teen samarbeider om bladet.

Ny heimeside 
Ny heimeside for 
Kinnakyrkja. 
www. Kinnakyrkja.no

Sommarleir Teigen 
Alder: 3.-7. klasse*
Pris: 350 kroner per deltager*
Påmeldingfrist: 1. juli
Påmelding: teigen@normisjon.no

Aktiviteter: Strand/sjøliv, grilling, fris
beegolf, golfkast, fotball, fritid, kiosk, 
leik og moro. Program vert sendt ut etter 
26. mai.

Om spørsmål, kontakt klubbleiar 
Janne Steinhovden, jannesvane@hot-
mail.com, eller prest Emma emma.ped-
ersen@kinn.kommune.no

*3. og 4. klassinger i følge med forel-
dre, som kan bidra som hjelpeledere. 

*350 kr. inkl. medlemskap i Teigen-
klubben (300kr for Teigenklubbmed-
lemmer). Allerede innmeldte Teigen-
klubbmedlemmar får fortrinn ved 
påmelding innan frist. 

Leirar på Nesholmen
I juni vert det 3 leirar på Nesholmen. Det 
vert fellesskap, bading, aktivitetar ute og 
inne, nye vener, god mat og  formidling.

Barneleir 21.-23. juni
Alder: 6-10 år

Aktivitetsleir 24.-27. juni
Alder: 10-13 år

Gamingleir 27.-30. juni
Alder: 10-17 år

For meir informasjon kan du ta kontakt 
på e-post: sogn-fjordane@kfuk-kfum.
no eller på tlf.nr. 48140955. Eller du 
kan finne informasjon på heimesida vår 
https://kfuk-kfum.no/aktiviteter.

Økonomi skal ikkje vere ein barri-
ere for å ikkje kunne delta på våre akt
ivitetar. Ta gjerne kontakt med dagleg 
leiar Stein Robert på mobil 48140955 
viss du vil ha ein liten prat om dette.

Pysjparty i Nord-Vågsøy

23 glade sjuåringar fylte kyrkja med liv 
og glede torsdag 25. april. Det var spen-
nande å høyre om Moses i sivkorga og 
Daniel i løvehola, og kjekt å få bibel
oppgåvehefte med heim!

